
DIZARTRIYALI

BOLALARDA MOTORIKANI
RIVOJLANTIRISH - NUTQNI
RIVOJLANTIRISHNING ASOSIY
OMILI

Mamatova Muzayyana Batirovna
Nizomiy nomidagi O‘'MPU Logopediya kafedrasi dotsenti,
pedagogika fanlari bo‘yicha falsafa doktori (PhD)

Annotatsiya: Dizartriyali bolalarda harakat sohasining rivojlanishidagi o‘ziga xos xususiyatlar, kinetik va kinestetik prak-
sisning shakllanishi, bolalardagi diskoordinatsiya holatlari, nozik qo‘l harakatlarini bajarishdagi noanigliklar, harakatlar
ketma-ketligining buzilishi hamda murakkab harakatlar koordinatsiyasining yetarli darajada rivojlanmaganligi yoritilgan.
Shuningdek, motorikani rivojlantirishning nutq faoliyatini shakllantirishdagi ahamiyati va korreksion-logopedik ishlar jara-
yonidagi o‘rni tahlil gilingan.

dizartriya, kinetik praksis, kinestetik praksis, dispraksiya, nutq nugsoni, koordinatsiya, anartriya, mayda qo'l
motorikasi, korreksiya.
Abstract: Specific features of motor development in children with dysarthria are examined, including the formation of
kinetic and kinesthetic praxis, manifestations of discoordination, inaccuracy in performing fine hand movements, distur-
bances in movement sequencing, and insufficient coordination of complex motor activities. Particular attention is also
given to the role of motor development in speech formation and its significance in corrective speech therapy practice.

dysarthria, kinetic praxis, kinesthetic praxis, dyspraxia, speech impairment, coordination, anarthria, fine
motor skills, correction.
AHHOTaumA: PaccmaTpuBatotcs cneundunyeckme oCo6eHHOCTM pa3BUTUS ABUraTenbHoM cdepbl Y AETEN C AM3apTPUEN,
0COBEHHOCTM (hOPMUPOBAHNS KMHETUYECKOTO M KMHECTETMYECKOrO MpaKkcuca, NMPOSBNEHWUS OUCKOOPAMHALMKU, HETOM-
HOCTb BbIMOSTHEHNSI TOHKUX ABWXXEHWI PYK, HApyLLEHNE NOCNeA0BaTeNbHOCTM ABWKEHUIA U HEAOCTATOYHAsA KOOpAMHaLIMSA
CMOXHbIX ABUraTernbHbIX AEUCTBUNA. Takke aHanu3npyeTcs 3HaYeHue pas3BUTMS MOTOPUKM B (hOPMMPOBaHMM PEYEBON
LEeATENbHOCTM U €€ porb B KOPPEKLMOHHO-oroneamnyeckon pabore.

ON3apTpusl, KMHETUYECKUIA NPAaKCUC, KMHECTETUYECKUI MPaKCUC, AMCMPAKCUs, HapyLUeHUe peyw,
KoopavHaLuusi, aHapTpusi, Menkasi MOTopurka, KOpPpPeKLKUs.

Shaxsning mukammal yetishuvida nutq alohida ahamiyat kasb etadi. To'g‘ri nutq bolaning har tomonlama
rivojlanishining muhim sharti hisoblanadi. Bolaning nutgi ganchalik to‘g‘ri va lug‘ati boy bo‘lsa, unga o'z fikrlarini
bayon qilish shunchalik oson bo‘ladi, atrof-olamni idrok etish uchun imkoniyat kengayadi, kattalar va o'z teng-
doshlari bilan bo‘lgan munosabati to‘liq va mazmunli bo‘ladi, uning psixik rivojlanishi ham faol ravishda amalga
oshadi.

Inson rivojlanishining asosiy omillaridan biri nutq shakllanishidir. Bolaning birinchi hayot kunlaridan
boshlab uning nutqini rivojlantirish muhim hisoblanadi. Uning rivojlanish xususiyatlaridan kelib chiggan holda
asta-sekinlik bilan vazifalarni osondan giyiniga garab bera boshlash lozim. Ammo sotsializatsiyaning ahamiyatli
omili sifatida bolani savodli tarbiyalash va uning nutqini shakllantirish uchun rivojlanish jarayonidagi muhim
vaziyatlarni to‘g‘ri tushuna olish lozim. Asosan, bola nutgidagi muammolarni iloji boricha ertaroq aniqglash
maqsadga muvofiqdir.

Nutq — fikr bayon qilish vositasi bo'lib, og'zaki va yozma shaklda ifodalanadi. Tafakkur nutq yordamida ro‘y
berib, shu tufayli kishilar bir-birlari bilan aloga bog‘laydilar. Og‘zaki nutq pauza, urg‘u, intonatsiya va tovushlar
orqali tinglovchiga yetib boradi. Nutq nafagat aloqa vositasi, balki tafakkur rivojlanishi va yangi bilimlarni egal-
lash usuli hamdir. Birog bola onadan tayyor nutgni egallagan holda tug‘ilmaydi, aksincha, nutq uning ijtimoiy
hayoti davomida shakllanadi.

Shuningdek, nutgni rivojlantirish va nutq buzilishlarini erta tashxis qilish ota-ona, tarbiyachi hamda
logopedning vazifasi hisoblanadi. Bola nutqining to‘g'ri rivojlanishini tashkil gilish uchun uning rivojlanish
me’yori, ya’'ni darajasini bilish bilan bir qatorda, bola nutgining to'liq rivojlanmasligining sabablarini ham aniq
bilish muhimdir. Buning sabablari nafagat og‘ir buzilishlar, balki muloqotdagi yetishmovchiliklar, mayda qo'l
motorikasining to‘liq rivojlanmaganligi va boshga omillar ham bo'lishi mumkin.

Dizartriya markaziy xarakterdagi organik nutq buzilishi hisoblanadi M. Dizartriyada nutq a’zolarining
(yumshoq tanglay, til, lablar) kam harakatlanishi natijasida nutq tovushlari artikulyatsiyasi giyinlashadi. Shu
bilan birgalikda, ovoz va nafas buzilishlari hamda nutgning sur’ati, ritmi va ifodaliligida o‘zgarishlar kuzatiladi.

Dizartriyaning nutgiy va nutgiy bo‘lmagan nuqsonlari xarakteri haqgidagi fikrlar M.B. Eydinova va Pravdina—
Vinarskaya, O.V. Pravdina, R.l. Martinova, P.A. Belova—David, E.Ya. Sizova, E.K. Makarova, Ye.F. Sobotovich,
I.I. Panchenko, G.V. Guroves va S.I. Maevskaya, Ye.M. Mastyukova, M.V. Ippolitova, L.V. Lopatina, N.V. Sere-
bryakova, 1.B. Karelina, V.A. Kiseleva, O.A. Tokareva hamda L.V. Melexova kabi olimlarning ilmiy ishlanma-
larida o'z aksini topgan Pl.

Ammo ko‘pchilik mutaxassislar dizartriyani tasniflashda jarohatlanish o‘chog‘ini hisobga olish tamoyi-
liga amal qilib, dizartriyani quyidagi turlarga ajratadilar: bulbar, psevdobulbar, qobigli dizartriya, qobiq osti va
miyachali dizartriya. Dizartriyani ko‘pgina olimlar to‘g‘ridan-to‘g‘ri bolalar serebral falaji bilan bog‘lashadi .

Bolalarda dizartriyaning yengil va og‘ir darajalari farglanadi. Shuningdek, dizartriyaning bolalar nutgining
atrofdagilarga tushunarlilik darajasi bo‘yicha klassifikatsiyasi ham mavjud “:

1. Tovushlardagi nugsonlar faqatgina tekshiruv davomida mutaxassislargagina seziladi;

2. Talaffuzdagi nugsonlar barchaga sezilarli, lekin bolaning nutqi atrofdagilar uchun tushunarli;
3. Bolaning nutqgi fagatgina yagqinlariga va gisman atrofdagilarga tushunarli;

4. Nutqg hattoki yaqinlariga ham tushunarsiz.

Bugungi kunda maxsus maktabgacha ta’lim muassasalarida tarbiyalanayotgan bolalarning kattagina
gismini dizartriyali bolalar tashkil etadi. Ma’lumki, bu toifa bolalar bilan korreksion logopedik ishlarni tashkil
etishda o‘zbek tili xususiyatlarini hisobga olgan holda ishlab chigilgan maxsus dasturlar, metodikalar va adabi-
yotlarning mavjud emasligi muammoning dolzarbligini belgilaydi@.

Dizartriya MNS jarohatlanishi ogibatida yuzaga keladigan artikulyatsiya buzilishlari bilan bevosita bog'liq
bo‘lgan nutq buzilishi hisoblanadi (miyaning mikro-organik jarohatlanishi). Bu nugsonga tovushlar talaffuzining
buzilishi, nutgning tembri, tempi, ritmi hamda prosodikaning buzilishi xos bo‘ladi.

Zamonaviy tadqiqotlar shuni ko'rsatadiki, bugungi kunda 4-6 yoshgacha bo‘lgan bolalarning 40 % ida
turli darajadagi nutq nugsonlari kuzatilsa, ulardan 10 % ini yengil darajadagi dizartriya tashkil etadi. Bu nugson
odatda kechroq, ya’'ni 5-6 yoshlarda aniglanadi. Bu nugsonning kech aniglanishiga sabab uning yagqgol ko‘zga
tashlanmasligidir .

Mazkur tadgiqotda ma’lumotlar dizartriyali bolalarning nutq va motorika rivojlanishiga oid ilmiy adabi-
yotlar, logopedik kuzatuv materiallari, pedagogik manbalar hamda amaliy tadgiqotlar natijalarini o‘rganish
orqali yig‘ildi. Shuningdek, bolalarning umumiy, mayda va artikulyatsion motorikasi bilan bog‘liq xususiyatlarni
aniglash uchun kuzatish usuli va mavjud diagnostik ma’lumotlardan foydalanildi. Olingan ma’lumotlar giyosiy va
tavsifiy tahlil usullari asosida gayta ishlanib, dizartriyali bolalarda motorika rivojlanishining nutq shakllanishiga
ta’siri o‘rganildi. Tahlil jarayonida motorik ko‘nikmalardagi o‘ziga xos jihatlar, nutgiy buzilishlar bilan bog'ligligi
hamda korreksion-logopedik ishlarning samaradorligiga ta’sir etuvchi omillar tizimli ravishda tahlil gilindi.

Dizartriyali bolalarga xos xususiyatlardan biri motorikaning yaxshi rivojlanmaganligidir. Bu toifa bolalarda
umumiy, mayda va artikulyatsion motorikaning buzilganligini ko‘rish mumkin. Bolalar o'’z-o0‘ziga xizmat gilishga
giynalishadi: botinka iplarini bog‘lay olishmaydi, tugmalarini gaday olishmaydi, galam va qoshigni to‘g‘ri ushlay
olishmaydi. Bolalar fazoda mo'ljal olishga qgiynalishadi, bir oyoqda tura olmaydi, sakray olmaydi, to‘sinlarda
muvozanat saglab yura olmaydi. Artikulyatsiya mashqlarini bajara olishmaydi. Bir harakatdan ikkinchisiga
o'tishda giynalishadi®. Mimikalarni to‘liq va yorqgin ifodalay olishmaydi. Bularning hammasi bu toifa bolalarda
nutq buzilishlariga sabab bo‘ladi ..

Tovushlar talaffuzidagi nugsonlar odatda bir guruhga mansub bo‘ladi. Tabiiyki, barcha til oldi tovushlari
buzilgan bo‘ladi (R, L, J, Sh, Ch, D, T), chunki ularning artikulyatsiyasi tilning murakkab va yuqori koordinatsi-
yalashgan harakatlarini talab etadi. Bu tovushlar ko‘pincha sirg‘aluvchilar bilan almashtiriladi. Ammo ko‘pincha
sirg‘aluvchilar ham tisharo talaffuz qilinishi kuzatiladi ™.

L.V. Lopatina tomonidan olib borilgan tadqigotlar dizartriyali bolalarda yuz muskullari innervatsiyasining
buzilishlarini aniglagan: burun-lab burmalarining silligligi, lablarning assimetriyasi, ko‘zni yumish va qoshlarni
ko‘tarishdagi giyinchiliklar kuzatilgan. Shu bilan birga, ular bir harakatdan boshqasiga o‘tishda giyinchiliklarga
duch keladilar. Lablar va til harakatlarining hajmi gisqargan, lab harakatlari to‘liq bajarilmaydi, lablarni cho‘chay-
tirishda giynalishadi. Til uchun mashglarni bajarishda tilning ayrim muskullarining bo‘shligi, harakatlarning noan-
igligi, tilni yoyishda, tilni tepaga ko‘tarish va ushlab turishda giyinchiliklar, til uchining titrashi, ayrim bolalarda
vazifa takrorlanganda harakatlar sur’atining susayishi kuzatiladi ..

Dizartriyada tilga alohida e’tibor garatiladi. Ko'p hollarda til qalin, salmogli bo'lib, tortiiganda tilning orqa
gismi gattiglashadi va g‘'umbakka yig‘iladi. Shu tufayli ko‘p tovushlarning talaffuzi bolaga qgiyin kechadi . Dizartri-
yada odatda tilning uchi yaqqol ko‘zga tashlanmaydi, ya’ni uning uchi qayerda ekanligini aniglab bo‘lmaydi.
Ko'pincha til muskullarining paretik tabiati tufayli bola uni ko‘tara olmaydi, yuqori labini yalab, til uchini yuqori
tishlarga ko‘tara olmaydi.

Ko'pchilik bolalarda deviatsiya, ya'ni tilning falajlangan muskullar tomonga osilib qolishi kuzatiladi ..

Yuqorida keltirilgan ma’lumotlarning barchasi dizartriya bilan aziyat chekayotgan bolalar bilan korrek-
sion logopedik ishlarda motorikani rivojlantirish muhim ahamiyatga ega ekanligini ko‘rsatadi. Yana shuni ham
e'tibordan chetda qoldirmaslik lozimki, tadgiqotchi olimlarning izlanishlari va amaliyotchi logopedlarning ish
tajribalari yengil dizartriyali bolalarda tovushlar talaffuzidagi nugsonlarni bartaraf etishga muskullar tonusining
o'ziga xosligi sabab 3 oydan—7 oygacha, ba’'zan 1 yilgacha vaqt ketishi mumkinligini ko‘rsatadi. Ba’zan eng
oson tovushlarni avtomatlashtirish uchun ham ancha vaqt talab qilinadi ©.

Bu vaqtda ota-onalar uchun logopedik mashg‘ulotlar kerakli natijani bermayotgandek tuyulishi mumkin.
Ammo bunday emas. Qofl motorikasini rivojlantirishda barmoglar mashqi, Su-djok terapiya, qum terapiyasi,
art-terapiya va barmoglar teatridan keng foydalanish magsadga muvofig hisoblanadi. Ushbu ish usullaridan
mashg‘ulotlarda almashlab foydalanish bolalarni zeriktirmaydi va barmoglarning yaxshi rivojlanishiga sabab
bo‘ladi.

Artikulyatsion motorikani rivojlantirishda ham an’anaviy artikulyatsion mashglardan tashgari turli xil o'yinli
mashglardan foydalanish mumkin. Masalan, “Oyna” o'yini orqali oynada turli xil mimikalarni va berilgan rasmga
mos kayfiyatlarni ifodalash mumkin. “Shirin galamchalar” o‘yinida esa qalamchalar ko‘rinishidagi pechenelar
yordamida til va lab muskullarini mashq qildirish mumkin. Mashqlar tugaganidan keyin bolalarni shirin galam-
chalar bilan mehmon qilish tavsiya etiladi.

Bu kabi motorikani rivojlantiruvchi mashglar va o'yinlarni ko‘plab keltirish mumkin. Bundan tashqari,
logoped o‘zining fantaziyasi, ijodkorligi va bolalarning o‘ziga xos xususiyatlaridan kelib chiggan holda mualliflik
o'yinlari, mashgqlari va topshiriglarini ham ishlab chigishi mumkin. Eng asosiysi, dizartriyali bolalarda motorikani
rivojlantirish ulardagi nutgiy nugsonlarni bartaraf etishga katta yordam berishini yoddan chigarmaslik lozim. O‘z
vaqtida to‘g'ri tashkil etilgan logopedik mashg‘ulotlar va topshiriglar dizartriyali bolalar motorikasini rivojlantirish
bilan bir vaqtda nutqini ham samarali rivojlantiradi.

Foydalanilgan adabiyotlar ro‘yxati:

1. Awnosa M.FO. “loronegus” gapcnurn. — TowkeHT, 2007 .

2.  Apxunosa E. ®. KoppekunoHHo-noronegmnyeckas pabota no npeogoneHuo ctepTon ausaptpun y geten /| E. O.
Apxunosa. — M.: ACT, Actpen, 2008.

3. BwuHapckas E. H. Qusaptpusi. — M.: ACT, Actpen, 2009.

4. Kwucenesa B. A. [lnarHocTuka n koppekuusi cteptoin doopmbl AnsapTpun: nocobue anst noronenos. — M.: LLkonbHas
npecca, 2007.

5. Apxunosa E. ®. Cteptas gusaptpus y geteir. — M.: ACT, Actpen, 2007.

6. Komnuosa M. M. [iBuratensHas akTMBHOCTb M pa3BUTUE OYHKLUKM Mo3ra pebeHka // XpectoMaTusi o TEOpUM U METOLMKE

